
PREMIAK NOLAKO, BALIABIDEAK HALAKO

Gure inguruneko adineko pertsonen profila nabarmen aldatu zaigu azken urte
hauetan: ez zaharren ezaugarriak, ez premiak, ez itxaropenak, dira gaur egun
garai bateko zaharrenak bezalakoak. Horrek, jakina, behartu egin ditu
administrazioak adineko pertsonen premia aldakorretara beren baliabideak
moldatzera, gero eta giza talde handiagoa baita adinekoena, gainera.

Adinekoentzako zerbitzuei dagokienez, ardatz nagusietako bat bizileku premiari
erantzutea izan da beti, eta hala da gaur ere. Zehazkiago, ohiko egoitzen sarean
dagoen plaza kopurua asko hazi da azken hamar urteetan, baina, hala ere eta
aldi berean, zaharren kolektiboan agertutako premia berriei erantzuterakoan
bestelako bizileku batzuen aukera sortu da Gipuzkoan, gehienbat, gizarte
laguntzako premian egon arren, autonomia pertsonalaren aldetik maila ona
duten adinekoengan pentsatuta.

Izen asko eman zaizkie horrelako bizilekuei —etxebizitza komunitarioak,
etxebizitza edo apartamentu babestuak, elkarbizitzako unitateak, babespeko
bizilekuak, talde berezien unitateak, balio anitzeko bizilekuak, landa eremuko
zentro balioaniztunak, hirugarren adinekoen etxebizitzak, eta abar-, nahiz eta
askotan izen desberdinak ez duen eduki desberdina adierazi. Baina nolanahi ere,
horrelako baliabideen sarea antolatu beharra argi dago ugaritasun hori ikusita,
eta are argiago Gipuzkoako Gizarte Zerbitzuen Mapan bizileku aukera horiek
garatzeari epe laburrera lehentasuna eman zaiola ikusita.

Horretara dator, bada, hain zuzen, Gizaurre Bilduman kaleratzen dugun 2.
koaderno hau. Adineko pertsonentzako bizilekuei dagokienez, eredu
desberdinetatik jasotako esperientzia aztertu ondoren eta hortik abiatuta,
Gipuzkoako Foru Aldundiko Gizartekintza Departamentuak bere ekarpena egin
nahi du bizilekuen sare hori argitze eta antolatze aldera. Ez dugu ahanzten,
jakina, adineko pertsona autonomoentzako baliabideak direnez gero, sare hau
garatzea udalen eskumenekoa dela, eta horregatik, hau egiterakoan
Departamentuak duen asmoa lan tresna bat edukitzea da, ez berak bakarrik,
baita gizarte zerbitzuen sistema dauden beste agenteek eta, bereziki, udalek ere
erabiltzeko, gure inguruneko zaharrentzako baliabideak kalitate onenarekin
diseinatuak izan daitezen. Helburua argia baita beti: adineko pertsona
bakoitzaren behar jakinei erantzunez, bizi kalitate hobea ziurtatzea.

/&%L&\l&&»

Maximo Goikoetxea Ferreiro
Gizartekintzako Foru diputatua

Adineko pertsonentzako apartamentu babestuak



GIZARTEKINTZA

1. ARAUDIA

Euskadiko Autonomia Erkidegoan hirugarren adinekoentzako
etxeetako gizarte zerbitzuei buruzko 41/1998 Dekretuak arau-
tzen ditu adineko pertsonentzako Babespeko Etxebizitzak
(1998ko apirilaren 7ko EHAA). Dekretu horretan apartamentu
babestu izena ematen zaie, eta honako definizio hau eskaintzen
da:

“Apartamentu babestuak: pertsona bakarreko
eta/edo bikoteko etxebizitza autonomoen multzoak
dira; taldeko zerbitzuak dituzte, aukeran erabiltzeko-
ak; duten egoera psiko-fisiko eta soziala dela-eta,
baliabide gehiagorik behar ez duten pertsona nagu-
sientzat dira™.

Dekretuaren |I. eranskinak arautzen ditu etxeetako gizarte zer-
bitzu guztientzat komunak diren baldintza material eta funtzio-
nalak. Dekretuaren VI. eranskinak, gainera, apartamentu babes-
tuetarako baldintza material eta funtzionalak arautzen ditu.
Dena den, dekretua egin zutenetik igarotako denbora gogoan
izanik eta gizarte zerbitzuen esparruan, bai eskariaren ikuspegi-
tik bai eskaintzaren ikuspegitik, gertatu den bilakaera ikusita,
Departamentu honen iritziz oso komenigarria da dekretuan ber-
tan aipatutako baldintzetako batzuk garatzea eta, besteak
beste, gomendio osagarriak egitea, guztia betiere lurralde his-
toriko honetan baliabide honek etorkizunean izango duen
eskaintza egokitzearren erabiltzaileen egiazko beharretara.

Hala eta guztiz ere garrantzitsua da apartamentu babestuak
bereiztea, bai etxebizitza komunitarioetatik (“‘Etxebizitza komu-
nitarioak: gehienez ere, 14 plaza dituzten elkarbizitzarako zen-
troak dira; beren kabuz moldatzeko ahalmen jakin bat duten eta

familia-giroaren antzeko bizimodua duten pertsona nagusien-
tzat dira), bai etxebizitza partekatuetatik. Gizartekintzaren iri-
tziz ez da komeni, ditugun esperientziak ikusirik, azken baliabi-
de mota hori areagotzea.

Gainera, Gipuzkoan badira zerbitzu esperimentalago batzuk
(balio anitzeko bizilekuak famili unitate mistoentzat eta elkarbi-
zitza unitateak), baina ez dira agiri honetan aztertuko.

2. HARTZAILEAK

Apartamentu babestuek hartzen dituzten pertsonak gai dira
eguneroko bizimoduko eginkizunak beren kasa betetzeko, bai
oinarrizko eginkizunak izan (norbera garbitu eta txukuntzea,
janztea, elikadura kontuak, desplazamenduak eta esfinterrak),
bai instrumentalak izan (etxeko lanak, paseoak, gestioak, eros-
ketak). Baliabide hori ez da laguntza-beharrean dauden pertso-
nentzat egoki ikusten.

Apartamentu babestuak bizileku, mantenu eta segurtasun
beharrak betetzeko baliabide bat dira, adineko pertsonek bizile-
ku egokirik ez dutenean, elkarbizitza edo bakardade arazoak
dituztenean, eta beren baliabide ekonomikoek merkatuko etxe-
bizitza bat eskuratzeko aukerarik ahalbidetzen ez dietenean.

Apartamentu babestuak pertsona bakar batentzat izan daitezke,
edo birentzat, hau da, bikoteak har ditzakete, anai-arrebak, edo
elkarbizitza-unitate bat eratzen duten beste senide batzuk.

Laguntza-sarearen multzoan, babespeko etxebizitzetan behar
adinako eskaintza egotea funtsezko elementua da baliabideak
arrazionalizatzeari begira. Izan ere, Gizartekintzak bultzatzen
duen politikak berak ezartzen duenez, egoitza-zentroetan sar-
tzeko aukera mugatu egin behar da, laguntza-behar handiene-
an dauden pertsonentzat. Eta kontuan harturik egun dagoen
eskaria zein den, gure ustez eskari horren zati handi bat aparta-
mentu babestuetara bideratu beharko litzateke, gerontologi
zentroak ugaltzeko argudio bihurtu gabe alegia.

3. ESKUMENAK

Apartamentu babestuen sorrera eta kudeaketa udalen ardura da,
zeren eta ez baitaude laguntza-beharrean dauden adineko pertso-
nei zuzenduta. Apartamentu babestuak udal eskumentzat hartuta
daude, berariaz, gizarte zerbitzuen arloan eginkizunak zehazten
dituen Eusko Jaurlaritzaren 155/2001 Dekretuaren 4.1.8. artiku-
luan (2001eko abuztuaren 27ko EHAA) eta Gipuzkoako lurralde
historikoko gizarte zerbitzuen sistema antolatzen duen 4/2001
Foru Dekretuaren 3. eranskinean.

4. FINANTZAKETA

Apartamentu babestuen funtzionamendu-kostua finantzatzeko bi
bide daude:

e Udal aurrekontuak
e Erabiltzaileen partaidetza

Ez dago erabiltzaileen partaidetzarako baremoak finkatzeko arau-
tegi orokorrik, udal eskumen batez ari gara eta. Adierazi beharre-
koa da, halaber, Apartamentu babestuetan derrigorrezko zerbi-
tzuak eta aukerako beste batzuk egoten direla, erabiltzaileen
beharren arabera. Udalak ez ditu aukerakoak finantzatzen.

5. ETXEBIZITZAK ERAIKITZEA, EGOKITZEA EDO EROSTEA

Udalak lehendik dituen etxebizitzak bidera ditzake helburu hone-
tarako, baldin eta 41/1998 Dekretuak ezarritako baldintzen arabe-
ra egokituta badaude. Babes Ofizialeko Etxebizitzen sustapen
berrietan ere parte bat bidera dezake honetarako, edo eraikin bat
altxatu edo berregokitu, propio erabilera honetarako, Legazpin
egin den moduan, adibidez.

Inbertsio edo ekipamendu gastuetarako izan daitezkeen laguntzei
buruz, Gipuzkoako Foru Aldundiak, inbertsioan laguntzeko urteko

planen bidez, diruz laguntzen du bai mota honetako zentroak
sortzea bai indarrean dagoen arautegira egokitzea. Zentro horiek
erabiltzaile autonomoei zuzenduta dauden neurrian, eskumena
udalarena da; dena den, Gizartekintzak inbertsioari laguntzeko
dituen azken planetan inbertsio-kostu baloratuaren %50eko
gehienezko laguntza-portzentajea finkatu da.

Udalentzako formularik merkeena, baliabidearen kudeatzaileak
egindako etxebizitza-eskaintza alde batera lagata, helburu hone-
tarako etxebizitza sozialak lehentasunezko prezioetan erostea da,
hain zuzen bat etorriz Eusko Jaurlaritzaren Etxebizitza eta Gizarte
Gaietako Sailaren arautegiarekin (315/2002 Dekretua, 2002ko
abenduaren 31koa. 2002ko abenduaren 31ko EHAA).

Azkenean, bereizi egin behar dira, alde batetik, gizarte zerbitzuen
mendean dauden apartamentu babestuak, eta bestetik “adineko-
entzako apartamentuen” formula generikoak, horrelakoak baitira
Donostiako Udalak Berio, Ategorrieta eta Benta Berrin sortu eta
proiektatutakoak bizilekurako eskubidearen formularen pean.
Proiektu honetan erabiltzaileek erosten dituzte etxebizitzak, eta
etxebizitza uzten dutenean balioa itzuli egiten zaie. Eskatzaileen
artean ez da baldintza ekonomikoen araberako mugarik ezartzen,
ezta inolako gizarte-baremoren araberako lehentasunik ere, eta
udalak ez ditu zerbitzuak finantzatzen.

6. BABESPEKO ETXEBIZITZEN KUDEAKETA

Gehien erabilitako formula enpresa pribatu batek zerbitzua ustia-
tzea da, Udalarekin eginiko kontratu baten bidez eta aurrez lehia-
keta publikoa eginik. Kontratu hori beste zerbitzu batzuen kudea-
keta ere (esaterako egoitza edo eguneko zentro bat ere) jasotzen
duen beste batean sar daiteke. Dagoeneko badiren udal zerbitzuei
ere eslei dakieke kudeaketa, patronatu, fundazio publiko eta aba-
rri alegia.

Edonola ere, ezartzen den kudeaketarako formulak bermatu egin
behar du baliabidea mantendu egingo dela, testu honetan beste-
ak beste adin, behar eta sartzeko formulei begira ezarritako era-

biltzaile motarentzat. Hau da, ezin da inolaz ere onartu mota
honetako zentroetan sartzea 41/1998 Dekretuak zein berau gara-
tzen duten testu edo agirietan jasotako arazo mota ez duen eta
ezarritako baldintza orokorrak betetzen ez dituen pertsonarik.

Horregatik, baliabide mota honen kudeaketan aplikatu behar den
printzipio bat izango litzateke erabiltzaile batek erabilera horri
amaiera ematen dionean —amaiera horren arrazoia dena delarik-
enpresa-kudeatzaileari itzultzea baliabidea (erosketa-formulak izan
daitezke, bizitokirako eskubidea, alokairua, ...), zerbitzua eskatzen
duten beste erabiltzaile batzuei esleitzeko.

GIZARTEKINTZA

Bigarren zatia:
ZERBITZUAK

15

GIZARTEKINTZA

1. HELBURUAK

Baliabide honen helburu orokorra adineko pertsonei bizileku,
mantenu eta arreta eskaintzea da, eguneroko bizimoduko jardue-
retan arreta handirik behar ez duten arren pertsona horiek beren
ohiko etxebizitzan bizitzen segitzeko zailtasunak badituzte.

Baliabide honen garapenak beste helburu batzuk lortzea ere ahal-
bidetuko du. Helburuon artean dira honako hauek:

= Pertsona horiek beren ohiko etxebizitzaren ahal den antzik
handiena duen inguru komunitario batean egon daitezen
ahalbidetzea

« Pertsona horien bizitza-kalitatea hobetzea, hainbat esku-
hartze programa eskainiz horretarako

» Pertsona erabiltzaileen autonomia manten dadin sustatzea,
kasuan kasuko beharrei egokitutako arreta eskainiz

e Pertsona horien narriadura progresiboari aurre hartzea eta
atzeratzea, esku-hartze eta jarraipen etengabea burutuz

e Pertsona horiek gizarte eta elkarbizitza harremanak manten
ditzaten laguntzea, isolamendu egoerak saihestuz eta atze-
ratuz

2. ERABILTZAILEEN PROFILA

Erabiltzaileen profila definitzeko analisi bat egin behar da, adineko
pertsona batengan estali beharreko oinarrizko behar multzoan
oinarriturik. Analisi honetatik abiatuta, eskaini beharreko zerbitzu
eta programa multzoa zehaztu ahal izango da, ekipamenduaren
egitura eta banaketa espazialarekin batera.

Dena den, kontuan hartu behar da pertsona horiek narriadura pro-
gresibo bat jasango dutela, bai maila funtzionalean bai osasun
mailan, eta ondorioz etengabe egokitu beharko direla eskaintzen
diren zerbitzuak. Halaz, zerbitzu-aniztasun handiagoa eskaini
beharko da, eta horien prestazioaren intentsitateak halako aldaga-
rritasun bat ere izan beharko du.

Alderdi horiek guztiak kontuan harturik, garrantzitsua da zehaztea
pertsona horiei eskainitako arretan zein izango diren mugak, eta
muga horiek jarduera-esparruetako bakoitzean adierazi behar
dira:

Gizarte eta famili esparrua

Zerbitzu honen erabiltzaileek, esparru honi dagokionez, hurren
datozen egoeretakoren bat edo batzuk pairatu beharko dituzte:

e Etxebizitzarik ez izatea, bizigarritasun baldintza egokirik ez
duen etxe batean bizi izatea, edota bizimodu normalizatua
izateko muga eragiten duten arkitektura-hesiak dituen bate-
an bizi izatea

- Bakardade arazoren bat edo beste arazo psikologikoren bat
izatea, horien ondorioz ikuskapen eta esku-hartze arin bat
komeni bada

< Famili harreman gatazkatsuak izatea edo familiarik ez izatea

e Egoera ekonomiko kaxkarra izatea, bizimodu normalizatuan
ezinbesteko diren gastuei aurre egiteko modurik gabe

e Pertsona, famili edo gizarte-mailan arrisku egoeran egotea

Osasun fisikoaren esparrua

Erabiltzaileak gai izango dira beren kasa eta laguntza instrumental
bidez zein gabe moldatzeko, hurren datozen eguneroko bizimo-
duko eginkizunetan:

e Mugikortasun eta desplazamenduetan, etxebizitza barruan
eta kanpoan
e Elikaduran

Jantzi kontuetan

Garbitasun eta higiene pertsonalean

Esfinterren kontrolean

Emandako mediku-tratamenduaren jarraipenerako autono-
mia

Osasun psikikoaren eta portaeraren esparrua

Zerbitzu hau erabiltzen duten pertsonek honako ezaugarri hauek
bete beharko dituzte:

e Beren egoera psikikoak ez du elkarbizitza-arazorik eragin
behar

e Gai izan behar dute baliabidearen antolamenduak ezartzen
dituen arauak eta betekizunak onartzeko

e Beren gaitasun kognitiboak ahalbidetu behar die eguneroko
bizimoduko jardueretan beren kasa moldatzea

3. ZERBITZUAK

Bizileku mota hau zuzentzen zaion kolektiboaren neurria kontuan
harturik, eskaini beharreko zerbitzuen diseinuak hainbat alderdi
kontuan hartzera behartzen gaitu, hala nola honakoak:

« Kolektibo horietako pertsonen desira eta behar bereiziekiko
errespetua

< Pertsona horietako bakoitzaren independentzia eta intimita-
tearekiko errespetua

e Aukeratzeko modua eta gaitasuna

e Laguntza beharrezko irizten zaionean ematea

Horretarako bi zerbitzu-sorta finka daitezke, erabiltzaileen auto-
nomia mailaren arabera. A sortak denentzako zerbitzuak har-
tzen ditu, eta B sortak zerbitzu osagarriak hartzen ditu, hau da,
bakar-bakarrik horien beharrean dagoenari eskainiko zaizkio-
nak.

ZERBITZUAK A B
Bizilekua X X
Ikuskapen eta babesa X X
Segurtasuna X X
Zona komunen mantenamendua X X
Etxerako udal laguntza X
Otorduak X
Garbitegia X

X

Zona pribatuen garbiketa

Zerbitzu horien analisi zehatzago bat eginez, honela bil ditzakegu:

Bizileku, mantenu eta garbiketa arloa
Gutxienez eskaini beharrekoak:

e Espazio komunen garbiketa
= Arropa zuriaren garbiketa

Aukerakoa izango litzateke, edo une puntualetan zertzekoa
bestela:

e Espazio indibidualen garbiketa
< Norberaren arroparen garbiketa
 Elikadura

Eguneroko bizimoduko jardueretarako arreta arloa

Arreta honen helburua erabiltzaileek dituzten beharrak estal-
tzea izango da, betiere bizimodu normalizatua mantendu ahal
izan dezaten eta autonomia pertsonala sustatuz.

Garbitasun, higiene eta jantziari dagokienez, jarduera horien
gaineko ikuskapena beharko litzateke beharrezkoa den guztie-
tan. Era berean, eta kontuan harturik kolektibo horien egoera ez
dela 0so ona izaten, aukera jarri beharko da jarduera horietara-

ko laguntza eskaini ahal izateko, modu puntualean edo jarrai-
tuan, intentsitate-maila arinaz, bai zuzenean izan bai beste zer-
bitzu batzuekiko koordinazioaren bidez izan.

Behar izanez gero beste jarduera batzuetarako ikuskapena
eskainiko da, hala nola botikak hartzeko eta diruak administra-
tzeko.

Arreta integralaren (pertsonal, familiar eta sozialaren) arloa

Behar-beharrezkoa da jarduerak eta ekintzak sustatzea, hain
zuzen honakootarako:

e Famili eta gizarte loturak mantentzeko, edo harreman
berriak indartzeko

e Gizarteratzea eta gizarte partaidetza sustatzeko eta bide-
ratzeko

« Jarduera komunak eta partaidetzarako bideak garatzeko,
eta elkarbizitza-alderdien ikuskapenerako elkarbizitza
erraztearren

Antolamendua eta ikuskapena

Antolamendu eta ikuskapenak baliabidearen pertsona arduradun
bat egotea eskatzen dute, hauxe izango baita erabiltzaileentzat
zein berauen senideentzat eta pertsonalarentzat ere erreferentzia.
Pertsona honek finkatuko du oinarrizko gizarte zerbitzuekiko eta
beste baliabide komunitarioekiko koordinazioa, eta bitartekaritza
lana egingo du elkarbizitzan.

Bestetik maila indibidualean, eta autonomia bultzatzearren, beha-
rrezko iritzi zaio pertsona bakoitzaren balorazio integral bat egite-
ari zehaztutako arloetako bakoitzean, eta baita Banakako Plan bat
egiteari ere, gertatzen diren defizitak estaltzeko eta egoerek oke-
rrera egin dezaten saihesteko.

Ordutegi malgua beharko da, pertsona bakoitzari bizimodu inde-
pendentea ahalbidetu ahal izan diezaion.

Barne-araudi bat egingo da, eta honetan zehaztuko dira zen-
troaren funtzionamendu-arauak, espazio komunen erabilera,
aukerako zerbitzuak erabiltzeko moduak, partaidetzarako bide-
ak, etab.

Hirugarren zatia:
EGITURA FISIKOA

1. SARRERA

Dagoeneko aipatu dugun moduan, testu honen gai den baliabi-
dearen gutxieneko betekizun material eta funtzionalak araututa
daude hirugarren adinekoentzako etxeetako gizarte zerbitzuei
buruzko martxoaren 10eko 41/1998 Dekretuaren bidez. Beste
atal batzuetan azaldu moduan, dekretua egin zenetik igarotako
denborak eta gizarte zerbitzuen arloan bai eskariaren bai
eskaintzaren ikuspegitik izandako bilakaerak komenigarri egin
dute, Departamentu honen iritziz behintzat, bertan jasotako
betekizunetako batzuk garatzea edota gomendio osagarriak egi-
tea. Izan ere, baliabide honen etorkizuneko eskaintza egokitu
egin beharko zaie lurralde historiko honetako erabiltzaileen
egiazko beharrei.

Hasierako zehaztapen hau egin ostean, beharrezko ikusten dugu
une honetara iritsirik araudi adierazgarrienak aipatzea, dagoene-
ko aipatuaz gain inondik ere, ezen horien araberakoa izan behar-
ko du adineko pertsonentzako apartamentu babestuak sortzeko
edota aldatzeko prestatzen den proiektu orok. Hona hemen
arautegia osatzen dutenetako batzuk:

41/1998 Dekretua, martxoaren 10ekoa, hirugarren adine-
koentzako etxeetako gizarte zerbitzuei buruzkoa, edota
honen ordezko lege-testua

Etxebizitzaren inguruan indarrean dagoen arautegia
Sartzeko erraztasunaren inguruan indarrean dagoen arau-
tegia

e Suteen aurkako babesaren arloan indarrean dagoen arau-
tegia

Agiri honetako ekarpenak, aipatutako testuetan jasotakoetatik
gora egiten dutenean, gomendio hutsak dira baina, logikoki,

zentro mota hau homologatzeko prozesuan kontuan hartuko
dira; izan ere, prozesu hau departamentu honen eginkizuna da.

2. PRINTZIPIO OROKORRAK

Kokapena

Ez dira adinekoen komunitate erraldoi bat eratzeko moduan bildu
behar. Hobe da sakabanatzea eta hibridatzea, betiere 200-250
metroko erradioan zerbitzu egokiak izango direla ziurtatuz.

Baliabide konplexuetan txertatuta ager daitezke, horrela kon-
tzentrazioari darizkion sinergien onura izango baitute.

Maila idealean, baliabide horiek inguruko beste hiritar batzuei
ere hainbat onura ekar diezaiekete, ez soilik egoiliarrei, eta
bereziki adineko beste pertsona batzuei (eguneko jarduerak,
otordu-zerbitzua, ekitaldi sozialak, errehabilitazio edo soinketa-
rako instalazioak, alarmak zentralizatzea, lorategiak, etab.).
Horrela, ez dira soilik komunitatean egongo, baizik eta baita
komunitatearentzat ere.

Lehentasuna eman behar zaio baliabide hauek alderdi historiko-
etan kokatzeari, horrelakoetan izan ohi den adineko pertsonen
kopurua oso handia izaten delako; edo hiri-eremu finkatuetan
bestela, garraio publikoz horniturik egoteaz gain beharrezko
zerbitzu eta ekipamendu komunitarioak izaten baitituzte.

Lurzorua

Apartamentu babestuak sustatzeko ezinbestekoa da lurzorua edu-
kitzea, 40-80 m? bitarte apartamentu motaren eta apartamentu
mota bakoitzeko kopuruaren arabera, eta betiere beharren pro-
gramari eta honek izan ditzakeen balizko handitze edo eraldaketei
darizkien eskakizunekin bat.

Aparkaleku propiorako behar adina azalera edukiko dute

(1 plazal/5 egoiliar eta 1 m?/10 m? eraiki gutxi gorabehera), eta
zerbitzu osagarri eta lagungarriez erabili ahal izateko moduko
espazio librea ere bai.

Kopurua

Erabiltzaileen beharren ikuspegitik apartamentu babestuak
baliabide egokia izan daitezen, benetako gizarte ekipamendu
baten ezaugarriak eduki behar dituzte, eta horregatik aparta-
mentu-kopuruak behar adina handikoa izan beharko du, hain
zuzen hurrengootarako:

e Dagoeneko antzemandako erabiltzaile kopuruarekin ez
kolapsatzeko

e Beharrezko zerbitzuak modu eraginkorrean eskaintzeko

e |kuskapen egokia ziurtatzeko

< Neurri, altuera eta ekipamenduetan halako aniztasun bat
edukitzeko, erabiltzaileen behar aldakorrei aurre egin ahal
izatearren

e Zerbitzu komunei errentagarritasuna ateratzeko, bizileku
alternatiboa behar duten beste kolektibo batzuk ere sar-
tuz

Horregatik, eta oso udalerri txikietan izan ezik —horrelakoetan,
eskaria txikia izateaz gain, lehentasuna ematen baitzaio balio
aniztasunari—, ez da era honetako baliabiderik sustatu behar
bakar-bakarrik bi edo hiru etxebizitzaz osatuta dagoenean; 0so
bestela, multzo handiagoetarantz jo behar da, gutxienez 15-20
etxebizitzakoetara alegia, horrelakoetan bultzatu egiten baitira
adinekoen arteko harremanak, behar adinako autonomia eta
pribatutasun-mailak mantentzearekin batera.

Sartzeko erraztasuna

Kanpotik zein barnetik erraz sartzeko moduko espazio fisikoak
izango dira, baita halako ezintasun edo elbarritasun-maila bat
duten pertsonentzat ere. Sartzeko erraztasunari buruzko arau-
tegian jasotakoa bete beharko dute.

Etxebizitzen diseinua

e Bizitza osorako etxebizitza: Gure bizitzan zehar, denok izan
ditzakegu bizitzaren fase guztietarako egokitzeko moduan
diseinatuta dauden etxeetan bizi izatearen abantailak; izan
ere horrelakoak hobeak dira, inolako zalantzarik gabe, ber-
tan bizi direnen behar hazkorrei erantzun egokia ematea-
rren moldatu behar diren etxeak baino. Zertzelada desberdi-
netarako etxebizitza bereziak sortzeak bakar-bakarrik per-
tsonak adinka bereizteko balio izaten du, eta irtenbide par-
tziala izaten da nor bere inguruan bertan zahartuz joateko
helburuari begira. Izaera unibertsaleko diseinuak, aldiz, era-
biltzailea du erdigune, eta bizitza-kalitatea bermatu behar
du, funtzionamendu independente eta naturalarekin batera;
horretarako, teknologia orokor egokia erabiliko du, eta hala
egokituz gero baita laguntzak eta laguntzarako teknologia
espezifikoak ere. Diseinuak normaltasunerantz bideratuta
egon behar du, eta bizitza independentea sustatu, inguru
integratuak eta segurtasuna eskainiz betiere.

e |rudia: Beste gizarte baliabide batzuetan bezala, desinstitu-
zionaltze prozesuan erabat murgilduta gaudelarik honetan
ere multzoaren behin betiko irudiak izaera instituzionalaren
ezaugarriak ez izatea bilatzen da.

Intimitatea

Inguru argi eta segurua behar da, pribatutasuna bermatuko
duena. Espazio pribatuen konposizioak ahalik eta pribatutasun eta
intimitate-mailarik handiena lortzera joko du, eta espazioaren
jabetze handiago batera; horretarako espazio pertsonal bihurtzea
sustatu behar da, halako moduan non egoiliarrak aukera izan
behar baitu bere altzariak, objektu pertsonalak, koadroak, landa-
reak eta beste zenbait gauza kokatzeko.

Bizitokia eman zaien pertsonek duintasunerako duten eskubidea
aitortzeak eskakizunen erabateko aldaketa eskatzen du, espazio
pribatuaren erosotasun eta intimitateari begira. Kasu bakoitzean
oreka bat ezartzen da eremu pribatuaren eta publikoaren artean,

indibiduala baita lehena eta kolektiboa, berriz, bigarrena.

Oinarri hauetan ezarritako diseinu-irizpideen aplikazioak ez dakar
berarekin inolako eredu zein prototipo itxiren inposaketa.

Baldintza funtzionalek eta programakoek ez dute inolako tipologi
aukerarik aurreratzen; halatan, egiten diren proposamenak propo-
samen ireki gisa hartu behar dira.

Eraikuntza alderdiak

Etxebizitza-sustapenetan komunak diren maila tekniko zein eko-
nomikoko parametroak betetzeko egoki diren baliabide eta proze-
durak erabiliko dira.

Material egokiak erabiliko dira, kalitatezkoak, higienikoak, eroso-
ak eta mantenamendu eta zaintze errazekoak, betiere segurtasun-
mailarik gorena eskaintzen dutenak.

Multzoak euste edo sostengu-sistemak eta erorikoak aurreikuste-
koak izango ditu. Halaber, suteen kontrako beharrezko babes-ins-
talazio guztiak izan beharko ditu.

Alderdi teknologikoak

Gaur egun, laguntzarako behar diren teknologiez gain, aparta-
mentu babestuak segurtasun-maila handiaz planteatu behar ditu-
gu, eta horretarako komunikazio interaktiborako teknologia inteli-
genteak eta laguntza-teknologiak aplikatu behar dira. Adibidez:

« Komunikazio-zerbitzuak: Interneterako konexioa, profesiona-
len sare bidezko lana, telelaguntza eta telemedikuntza, zer-
bitzuen erosketa.

« Alarma komunitarioko eta domotikorako zerbitzuak.

« Alarma “pasiborako’ zerbitzuak izango dituzte (telealarma,
txirrinak), baina idealena “aktiboa’ izatea da (telelaguntza),

telezainketa, laguntza psikologiko eta medikurako, eta baita
beren bizimoduaren berezko jardueretarako, etxe ingurura-
ko eta segurtasun orokorrerako ere.

3. PRINTZIPIO ESPEZIFIKOAK

41/1998 Dekretuak ezartzen duen moduan, apartamentu babestu
egitura oro erabilera pribatuko gelaz eta erabilera kolektiboko
alderdi komunez osatutako multzo konplexu bat da, egoki inte-
gratua. Pertsona fisiko batek bere gain izango du erabiltzaileen-
tzako erreferentzia izatearen erantzukizuna, aukerako erabilerara-
ko zerbitzu komunak izango dira eta, gutxienez, balio anitzeko
espazio bat. Beti-beti eremu komunitario egokiren bati lotuta egon
behar dute apartamentuok, norbanakoaren eta komunitatearen
beharrak zein laguntza eta zerbitzuko pertsonalarenak aseko dire-
la bermatzeko, eginiko aukeraren eta etxebizitza motaren arabera.

Eremu komunak
Honako eremu komun hauek egokitu beharko dira:

Gutxieneko maila:

Sarbide propioa

Balio anitzeko bulego profesionala: administrazioa, laguntza
medikua, laguntza sozial eta psikologikoa

Higiene zerbitzuak

Enplegatuen aldagela eta komuna

Gizarte jardueretarako balio anitzeko aretoa

Biltegi orokorra, trastetegiak

Aukerako maila:

e Administrazio-bulegoa

= Balio anitzeko espazioa; honetan sar daitezke jangela, sukal-
de kolektiboa, office, jakitokia eta egongela- zein telebista-
espazioak, biblioteka eta bestelako jarduetarako gelak



GIZARTEKINTZA

» Jardueretarako beste lokal batzuk
- Garajea

Beste herrialde batzuetako esperientziak erakutsi digu zein
garrantzitsua den horrelako espazioak edukitzea, zeren eta gero
eta beharrezkoagoak izaten baitira, erabiltzaileen laguntza-beha-
rra areagotzen den heinean; eta zaila da espazio hauek geroago
prestatu ahal izatea.

Horrelakoetarako iritzitako neurriak: 3 m?/erabiltzaile jotzen da
gutxieneko azalera, erabilera kolektiboko espazioetarako.

Erabilera pribatuko alderdiak

e Apartamentu mota: 41/1998 Dekretuak ezartzen duen
moduan, apartamentuak banakakoak edo bikoitzak izan
daitezke, pertsona batek edo bik erabiltzeko aukeraren ara-
bera.

e Apartamentuetako banaketa: Apartamentu bakoitzaren
gutxieneko osaketa honakoa da: sukaldea, egongela-jange-
la, logela eta komuna. Logelak eta komunak besteetatik
bereizitako espazioak izan behar dute.

Apartamentu mota dena delarik, hots, banakakoa nahiz bikoitza
delarik, hurrengo printzipio hauek bete beharko dira:

e Espazio zabaltasuna. Espazioek zabalak izan behar dute.
Beste pertsona batzuk hartzeko espazioa eduki behar da,
horiek bertan geratzeko adinakoa alegia. Batetik bestera
modu erosoan ibiltzeko modua behar da. Erabiltzailearen
objektu pertsonalak eta altzariak jartzeko tokia behar da,
eta lana etxean bertan egiteko modua ere behar da.

» Fatxadako erreferentziak. Beti, gutxienez bi pieza direnean,
eta logela bereizia, apartamentua modu tradizionalean
antola daiteke, hau da, fatxada zabala emanez eta piezen
gutxieneko zabalerak 3,10 eta 3,50 metro bitartekoak egi-
nez, ahal delarik paraleloan antolatuta.

e Bainugelaren eta sukaldearen kokapenak baldintzatzen du
espazio globala, eta honen kalifikazioan eragiten du; gaine-
ra, hainbat aukera eragiten ditu kokapen horrek.

- Biltegi eta trastetegi gisako espazio propio edo lotetsiak
edukitzea komeni da, kanpo espazioarekin batera, hala
nola balkoia, begiratokia, terraza...

Banakako apartamentua
Komeni diren neurriak: 28-35 m?2.
Banaketa:

e Sartzeko espazioa, espazio nagusiari eransteko modukoa
(komeni den azalera: 3 m?).

e Egongela-jangela, sukaldetxo batez hornitua (komeni den
azalera: 12-16 m?. Sukaldetxoaren ingurua egongelaren
espazio autonomo bat izan daiteke.

- Banakako logela. (Gutxieneko azalera: 9 m?).

e Bainugela egokitu osoa. (Gutxieneko azalera: 5 m?).

e Kanpo espazioa: balkoia, begiratokia, terraza (4-6 m?)

Apartamentu bikoitza
Komeni diren neurriak: 38-50 m2,
Banaketa:

e Sartzeko espazioa, espazio nagusiari eransteko modukoa
(komeni den azalera: 3 m?).

e Egongela-jangela, sukaldetxo batez hornitua (komeni den
azalera: 18-24 m?). Sukaldetxoaren ingurua egongelaren
espazio autonomo bat izan daiteke.

- Banakako logela. (Gutxieneko azalera: 12 m?).

e Bainugela egokitu osoa. (Gutxieneko azalera: 5 m?).

e Kanpo espazioa: balkoia, begiratokia, terraza (4-6 m?)

Equipamendua

e Bainugela: Neurriei dagokienez, hementxe biltzen dira sar-
tzeko erraztasunak ezartzen dituen eskakizun guztiak.
Bainugelak konketa, komuna eta dutxa izango ditu, eta
euste- edo sostengu-sistemak eta erorikoen prebentziorako-
ak ere bai. Ez da komeni 1,80 m-tik beherako zabalera edu-
kitzea.

e Sukaldea: Normaltasunaren balio sinbolikoa eta balio fun-
tzionala mantenduz, etxebizitza guztiek sukalde-ekipamen-
dua eduki behar dute maila batean. Gasaren ordez elektrizi-
tatea erabiltzea gomendatzen da, segurtasun arrazoiak tar-
teko.

Sukaldetxoa daukaten babespeko banakako apartamentue-
tan, sukaldetxoaren gutxieneko luzera 1,80 metrokoa izan-
go da, eta bertan, gutxienez, azpila, plaka elektriko txikia
(bitrozeramika), laneko laugune bat, mikrouhin-labe bat eta
hozkailu txiki bat egongo dira, eta erraz iristeko moduko bil-
tegi-altzariak, ahal delarik zintzilik.

Apartamentu babestu bikoitzetan sukaldean gutxienez
armairuak eta tresnak egongo dira, erabat erraz iristeko
moduan (aginteak, heldulekuak; altzarien altuera; ateak
zabaltzeko sistemak...), eta harraska, hozkailua, mikrouhin-
labea, plaka elektrikoa (bitrozeramika) eta laneko laugunea.
Hala egokituz gero, garbigailua eta ontzi-garbigailua eduki
ahal izango ditu sukaldeak.

Altzariak

Oro har, etxe giroa lortzeko ahalegina egin behar da. Espazio
komun guztien ezaugarrietan erabiltzaileak horietaz egiaz jabetu
direla islatu behar da, altzariak aukeratu eta koka ditzaten utziz,
hain zuzen publikoaren eta pribatuaren giroen arteko iragaitza
orekatzearren. Espazio pribatuak altzari pertsonalak sartzeko
aukera onartu behar du.

Egongela: Apartamentuetan egongela-jangelak aukera
emango du, gutxienez, mahai bat eta lau aulki jartzeko,
inolako arazorik gabe erabiltzeko eta betiere desplazamen-
duak errazteko moduan; horiez gain, sofa handi bat behar-
ko da, hain zuzen behar izanez gero zaintzaileak ohe gisa
erabil dezan, butaka bat, telebistarako altzaria eta euste-
edo sostengu-egiturak dauzkaten altzariak ere bai paretan.

Logela: Logelak, gutxienez, ohe bat edo bi izango ditu,
kasuen arabera, gau-mahaia/k, mahai osagarria, telebistara-
ko altzaria eta arropa eta lentzeriarako armairua.

Apartamentuek zona komunak eduki beharko dituzte,
baina horiek ez dute derrigor erabiltzekoak izan behar.
Apartamentuek pribatutasuna bermatzen lagundu behar
dute, behar adina espazio eskainiz eta partekatu gabeko
bainugelez. Apartamentu bikoitzek aukera bat izan behar
dute elkarbizitzako egoera batzuetan, inolaz ere ez praktika
orokor bat.

Apartamentu guztiek beren telefonoa eta telebista eduki
behar dituzte.

Apartamentu babestuek zerbitzu propioak eskaini behar
dituzte ikuskapen eta segurtasun pertsonalean, eta zona
komunen txukuntasun eta mantenamenduan; baina beste
laguntza-zerbitzu batzuen aukerako kudeaketa erraztu
behar dute eguneroko bizimoduko jardueretarako, bai
modu puntualean bai modu jarraituan.

Baliabide horien kudeaketa egokirako behar den malguta-
suna, sarritan, kontu zaila gertatzen da. Horregatik, eredu
egokiak izan daitezke koordinazio on bat edota toki edo
eskualde mailan intentsitate handiagoko baliabideak (egoi-
tzak, eguneko zentroak, etxeko laguntza zerbitzua) kudea-
tzen dituen erakunde bati loturiko kudeaketa, zainketan
jarraitasunezko sare bat garatzeko.

Apartamentu babestuek zorrotz bete beharko dute sartzeko
erraztasunari buruzko arautegia.

« Baliabide honetarako sarrera bultzatzeko, ezinbesteko ikus-

ten dugu baliabide honetaz baliatzeko aukera berariaz lotu-
ta egotea geroago beste zerbitzu eta baliabide batzuk era-
biltzeko aukerarekin, hala nola etxeko laguntza zerbitzua,
eguneko zentroa edo laguntza-beharrean daudenentzako
egoitza-plaza erabiltzekoarekin; halaz, erabiltzaileei beste
baliabide horietarako sarrera automatikoa bermatu beharko
zaie, edo lehentasuna eman bestela, duten bilakaerarenara-
bera.

Gipuzkoan dauden etxebizitzetako esperientzia ikusirik, oin-
plano berriko arkitektura-jarduerei lehentasuna ematea
komeni da (horixe ikusten da Ikuskapen, Ekipamendu eta
Elkarlan Zerbitzuaren txosten tekniko berri batean), erabil-
tzaileen behar kolektibo eta banakakoak orekatzearren eta
egungo baliabideek baino espazio eta pribatutasun handia-
goa bermatzearren, betiere diseinu-irizpide unibertsalen
bidetik joz.

Laugarren zatia:
GIZARTEKINTZAK BULTZATZEN
DUEN EREDUA

Gizartekintzak bultzatzen duen apartamentu babestuen ereduak
ondokoak betetzen ditu:

e Egokien jotako eredu fisikoa bloke batean edo batzuetan
bildutako apartamentu babestuena da, gutxienez 15-20
etxebizitza izanik bertan, oso udalerri txikietan izan ezik.
Eredu honen adibide bat Legazpikoa dugu.

e Apartamentuek zona komunak eduki beharko dituzte,
baina horiek ez dute derrigor erabiltzekoak izan behar.
Apartamentuek pribatutasuna bermatzen lagundu behar
dute, behar adina espazio eskainiz eta partekatu gabeko
bainugelak edukita. Apartamentu bikoitzek aukera bat izan
behar dute elkarbizitzako egoera batzuetan, inolaz ere ez
praktika orokor bat. Apartamentu guztiek beren telefonoa
eta telebista eduki behar dituzte.

e Apartamentuak pertsona autonomoei zuzenduta egon
arren, laguntza-beharrean dauden pertsonentzat egokituta
egon beharko dute arkitektura-alderdi nagusiei dagokienez:
igogailua, bainugelak, laguntza teknikoak, hesiak, etab.
Hemendik aurrera diseinatzen diren apartamentu babestuek
0s0 modu serioan baloratu behar dute egoiliarrek bertan
bizi izaten segitzeko aukera, nahiz gero eta laguntza-behar
handiagoa izan. Horregatik, legez ezarritako gutxienekoeta-
tik gora jotzea gomendatzen da, sartzeko erraztasun, neu-
rri, espazio komun, pertsonalarentzako espazio eta beste
zenbaitetan, hain zuzen aipatutako egoera aurreikustearren.

e lldo honetatik jarraiki, ezinbesteko ikusten dugu baliabide
honetaz baliatzeko aukera berariaz lotuta egotea geroago
beste zerbitzu eta baliabide batzuk erabiltzeko aukerarekin,
hala nola etxeko laguntza zerbitzua, eguneko zentroa edo

laguntza-beharrean daudenentzako egoitza-plaza erabiltze-
koarekin; halaz, erabiltzaileei beste baliabide horietarako
sarrera automatikoa bermatu beharko zaie, edo lehentasu-
na eman bestela, duten bilakaeraren arabera.

e Gipuzkoan dauden etxebizitzetako esperientzia ikusirik, oin-
plano berriko arkitektura-jarduerei lehentasuna ematea
komeni da (horixe ikusten da Ikuskapen, Ekipamendu eta
Elkarlan Zerbitzuaren txosten tekniko berri batean), erabil-
tzaileen behar kolektibo eta banakakoak orekatzearren eta
egungo baliabideek baino espazio eta pribatutasun handia-
goa bermatzearren, betiere diseinu-irizpide unibertsalen

bidetik joz.
e Udalerri neurrien arabera, baliabide hauek gomendatzen
dira:
UDALERRI GOMENDATUTAKO
NEURRIA BALIABIDE MOTA
2.000 biztanletik behera Balio anitzeko zentroak
2.000 eta 7.000 bitartean Etxebizitza komunitarioak
7.000tik gora Apartamentu babestuak

Gure inguruko erreferentziazko jarduerak

Gizarte zerbitzuen politikaren baitan garrantzi handia hartzen dute
orain artean elkarrengandik bereizitako osagaiak biltzen dituzten
izaera konplexuko jarduketek. Izan ere baliabideak batzeak, eta
honek eragiten duen sinergia baliatzeak, 0so gizarte interes han-
diko proposamenak definitzea ahalbidetzen dute. Era berean,
baliabideak maila fisikoan zein sozialean sartzeko erraztasun han-
diko hiri-egitura baten barnean kokatuta egoteak bultzatu egiten
du gizarteratze fenomenoa.

Eredu interesgarria da Zumaiako 3. Alorreko A-6 partzelan gara-
tzen ari den proiektua.

Proiektu honek jaso egiten du udal ekimena, bere Gizarte



GIZARTEKINTZA

Zerbitzuen barnean ikuspegi berri bat garatuz. Etxebizitza arloko
gizarte politikari buruzko hausnarketa orokor baten ondorioz,
baliabide misto baten sorrera bultzatu da, eta honetan sartzen
dira, halaber, babestutako etxebizitzak eta zerbitzu komunitarioak.
Bide batez, esku hartze zeharo berritzaile eta eredugarri bat da.

Egiten ari den etxebizitza-sustapen baten barnean, Departamen-
tuaren administrazio-bulegoak, gizarte taldeentzako lokalak eta
adinekoentzako Eguneko Zentro bat sartzen dira beheko oinean,
eta balio anitzeko 18 apartamentu lehen oinean. Antolamendua
sarrerako atari bakarretik abiatzen da, eta honetatik banatzen dira,
hurrena, beste espazio guztiak. Apartamentuak erdiko patio estali
baten inguruan biltzen dira, patio horixe baita esku-hartze honen
muina.

